
Zava-dehibe ho antsika rehetra ny manaiky ny

fahamarinana izay nolazain’i Jesosy tamin’ilay vehivavy

Samaritana teo am-pantsakana hoe: “Satria avy amin'ny

Jiosy ny famonjena.” (Jaona 4:22). Raha tsy nisy ny Jiosy,

dia tsy nànana patriarka, na mpaminany, na apostoly, na

Baiboly — ary tsy nisy Mpamonjy isika! Raha tsy misy ireo

rehetra ireo, hatraiza ny famonjena ho azontsika? Tsy misy!

Asehon’ny Baiboly mazava fa takin’Andriamanitra ny

Kristiana any amin’ny firenena hafa rehetra mba hanaiky ny

trosany tamin’ny Jiosy sy hanao izay azony atao mba

hamerenana izany. Ao amin’ny Romana 11:30–31, i Paoly dia

namintina ny zavatra nolazainy momba ny trosa sy ny

andraikitry ny Kristiana Jentilisa amin’ny Isiraely.

"Fa tahaka anareo [Jentilisa] izay tsy nanaiky

an’Andriamanitra fahiny, nefa ankehitriny ny

tsy faneken’ireny no nahazoanareo

famindrampo [Isiraely], dia toy izany kosa

[Isiraelita] ankehitriny, tsy nanaiky ireny, mba

hahazoany famindrampo [Jentilisa] [Isiraely]

ankehitriny noho ny famindrampo azonareo.

Raha lazaina amin'ny teny hafa, noho ny famindram-

pon'Andriamanitra tonga amintsika Kristiana Jentilisa

amin'ny alalan'i Isiraely, dia takin'Andriamanitra ho

anjarantsika ny hamindra fo amin'Isiraely. Ahoana no

hanatanterahantsika izany adidy izany? Ireto misy fomba

efatra azo anaovana izany.

Voalohany, afaka mamboly sy maneho toe-tsaina maneho

fitiavana marina hoan’ny vahoaka Jiosy isika.

Faharoa, afaka mankafy sy mampiseho ny habetsahan’ny

fitahian'Andriamanitra ao amin'i Kristy isika mba hahatonga

ny Jiosy ho saro-piaro sy haniry izay hitany hifaliantsika.

Fahatelo, afaka mikatsaka ny soa ho an’ny Isiraely isika

amin’ny alalan’ny vavaka sy ny fitalahoantsika, araka ny

asain’ny Baiboly ataontsika (jereo ny Romana 10:1).

Fahaefatra, afaka mikatsaka ny hanefa ny trosantsika

amin’ny Isiraely isika amin’ny fanaovana asa soa sy

famindram-po azo ampiharina.

Misaotra Anao, Tompo ô, fa manolo-tena ho an'ny Isiraely

Ianao. Mifona ho an'io firenena io aho ankehitriny. Ekeko ny

trosako amin'ny Jiosy, ary manambara aho fa handoa izany

amin'ny fomba azo ampiharina, amin'ny fanehoana

famindram-po tena tsara — fa ny Tompo tsy hahafoy ny

Olony, amin’ny anaran’i Jesosy Kristy, Amena.

‘’Ny toetra nivelatra tato
anatintsika amin’ity

fiainana ity no hamaritra
antsika any amin’ny

mandrakizay. Handao ny
fanomezan-tsika isika; ny

toetrantsika dia ho
antsika mandrakizay.’’

